
Anotatsiya: Ushbu maqolada somatizmlar haqida va ularning olam manzarasi tasvirini ifoda 

etishdagi ahamiyati haqida so`z yuritiladi. Somatizmlar tilshunoslik, shuningdek turli fan sohalarida 

o`rganiladigan dolzarb muammo hisoblanadi. 

Kalit so`zlar: somatizm, somatik leksika, olam, olam manzarasi,  olamning lisoniy manzarasi 

Аннотация: В этой статье рассказывается о соматизмы и их значении в выражении 

картина мира. Соматизмы являются актуальной проблемой, изучаемой в языкознании, а также в 

различных областях науки. 

Annotation: This article deals with somatisms and their meaning in the expression of the picture of 

the world. Somatisms are studied as an actual problem in linguistics, as well as in various fields of 

science. 

 Somatizm atamasi yunoncha “soma” so`zidan olingan bo`lib, bu so`z tana degan ma`noni 

anglatadi. Tana a`zolari o`zi ichiga bosh, ko`zlar, burun, quloq, qo`llar, oyoqlar va shu kabilarni oladi. Bu 

tana a`zolari hayvonlarda ham uchraydi. Somatizmlar inson yoki hayvon tana a`zolarni ifodalovchi 

so`zlar hisoblanadi. Ular  biologiyada, tibbiyotda, falsafada, psixologiyada va shuningdek ilohiyotda ham 

olimlarning qiziqishiga sabab bo`lgan. Fanning har bir sohasi tomonidan somatizmlarga bo`lgan qiziqish  

ularning inson hayotida muhim ahamiyat kasb etishi, inson bilish faoliyatining asosi, shuning obyektiv 

olam bilan munosabatga kirishi uchun xizmat qilishi bilan bog`liqdir. Somatik leksika barcha tillarda 

mavjud bo`lib, tillarning universal leksik qatlamiga kiradi. 

Zamonaviy tilshunoslikda o`rganilayotgan muammolar,  olib borilayotgan izlanishlar barchasi 

antroposentrik nuqtai-nazaridan, eng muhim omil inson omili bilan bog`liqlikda tadqiq qilinadi. Bunda 

somatizmlarning – inson ta`na a`zolari katta ahamiyat kasb etadi.  Insonni anglashda ta`na a`zolari muhim 

o`rin tutadi. Somatizmlar jamiki tillar lug`at tarkibida qadimdan mavjud bo`lib, keng qo`llanilish 

ko`lamiga ega so`zlar sirasiga kiradi. Somatizm bu  inson va hayvon tana a`zolarini ifodalovchi til birligi 

–ya`ni so`zdir. Bu atama ilk bor eston tili tadqiqotchisi F.Vakk tomonidan qo`llanilgan, u shunday deydi : 

“Somatizmlar  frazeologiyaning eng qadimgi qatlamlaridan biriga tegishli va har qanday so`z boyligining 

eng ko`p ishlatiladigan qismini tashkil etadi”. 

Somatizmlar olam manzarasini yaratishda muhim ahamiyat kasb etadi. Turli til so`zlovchilari turli 

madaniyat vakillari bo`lganliklari uchun olamni o`z ongida turlicha aks ettiradilar ya`ni olam manzarasi 

tasviri turli tillarda bir-biridan farq qiladi. Lisoniy birliklar orqali u so`zlovchilar nutqida o`z ifodasini 

topadi va bu olam lisoniy manzarasi sifatida tushuniladi. 

Inson borliqni ko`zlari orqali ko`radi, quloqlari orqali undagi tovushlarni eshitadi, qo`llari bilan 

ushlab ko`radi va ongida tashqi olamdagi obyektlar haqida ma`lum bir xulosalar chiqaradi. Tana a`zolari 

inson hayotida muhim rol o`ynaydi. Insonning fikrlashi, faoliyati, obyektiv olam bilan munosabat 

o`rnatishi barchasi inson ta`na a`zolari bog`liq jarayonlardir. Tana a`zolari funksiyasida buzilishlar 

vujudga kelsa bu  salbiy oqibatlar keltirib chiqarishi mumkin.  

Atrofimizdagi dunyo bilan ko`plab tajribalarimiz tana a`zolarimiz idroki va hissiyotlar orqali 

shakllanadi va olam manzarasi shakllanadi.   Bunda til yaratuvchisi o`zini bilishi natijasida inson tana 

a`zolarini nomlaydigan somatizmlar vujudga kelgan.  Inson eng avvalo o`zini, o`zini qurshab turgan 

olamni  o`z ta`na a`zolari orqali anglash, shuningdek olamdagi boshqa obyekt va predmetlarni o`zining 

tana a`zolari orqali his qilish bilan bir qatorda ularni borliqdagi jismlar bilan solishtiradi va ularni 

baholaydi. Baho insonning jismoniy va ruhiy tabiatidan kelib chiqadi va insonning fikrlashi, faoliyati, 

boshqa insonlarga va predmetlarga bo`lgan munosabatini, ularni qabul qila olish darajasini belgilaydi. 

Tabiiyki, bularning barchasi inson ta`na a`zolari bilan uzviy bog`langan. Tana a`zolari o`lchov manbai  

bo`lib xizmat qiladi.  

V. Gakk esa shunday deydi: “Inson –egosentrikdir, u o`zida olam markazini ko`radi va olamni o`z 

qiyofasida aks ettiradi. Insonning o`zi olamning bir bo`lagi bo`lib, u til, so`zlar yordamida olamdagi 

jarayonlarni subyektiv baholab, o`z his-tuyg`ularini ifodalaydi, olamning lisoniy manzarasini 

ifodalalaydi, bunda somatizmlar alohida ahamiyat kasb etadi.  

Olimlar real dunyo va uni lingvistik vositalar somatizmlar orqali ularga o`xshatish bilan aks 

ettirish tasodifiy emasligini tan olishadi, chunki o'rganilayotgan so'zlar orqali uzatiladigan semantik 

ma'lumotlar atrofimizdagi real dunyodagi ma'lum obyektlarning ko'rinishidir. Inson til yordamida so`zlar 

orqali  nafaqat real olam jarayonlarini subyektiv baholashni va his-tuyg'ularini aks ettiradi, shuningdek u 

o'zi bu dunyoning bir bo`lagi sifatida ko`radi. 

Inson tanasidan obyektni kuzatish va o`rganish  uchun foydalanish  qulay bo`lib, tananing qismlari 

bildiruvchi  so`zlar inson ongining o`zi kabi qadimiydir.  Bu shuni anglatadiki, inson tana a`zolari 

vositasida tashqi muhitdagi obyektlarni kuzatish va o`rganish imkoniyatiga egadir, bu tana qismlarini 

ifodalovchi so`zlarning vujudga kelishi insoniyatda ongning shakllana boshlagan davriga to`g`ri keladi. 

Shuning uchun ham ular barcha tillar lug`at tarkibida qadim zamonlardan to hozirga qadar mavjuddir.   

